
Sarasvati Bhajanam

સરસ્વતીભજનમ્

આગચ્છઆગચ્છ વાણિ ભાવમન્દિરં
મમ મનો મન્દિરં
મમ દેહમન્દિરં
યત્ર યત્ર તારાપીઠસ્તત્ર સુન્દરમ્॥ ધ્રુવમ્॥
હે રાજરાજેશ્વરિ વીણાઝઙ્કારશેખરિ
હે કનકસુન્દરિ પ્રિયઝઙ્કડગોચરિ
વન્દયામિ પદકઞ્જસુખસુન્દરં
તવ નામ સુન્દરં
તવ ધામસુન્દરં
વિતર વિતર કાવ્યામૃતસુન્દરમ્॥ ૧॥
મહાકાવ્યે ધુરન્ધરી મહાભાષ્યે પુરન્દરી
મહારાસે માહેશ્વરી મહાવાક્યે શુભઙ્કરી
મહાયોગે ભોગે નામ ચિરસુન્દરં
પદવાક્યં સુન્દરં
ગાથામૃતં સુન્દરં
પ્રચલતુ મમ શબ્દયાત્રા સત્વરમ્॥ ૨॥
અયિ ગુણિગણવાણિ ત્વમસિ સિદ્ધબ્રહ્માણી
ભાષાપીયૂષસરણી ઋષિમુકુટદ્યુમણિઃ
સકલકવિતાપુષ્પમધુસુન્દરં
તવ ધ્યાનં સુન્દરં
તવ જ્ઞાનં સુન્દરં
પ્રણતિતતિરસ્તુ શ્રીમુખસુન્દરમ્॥ ૩॥
ઇતિ નન્દપ્રદીપ્તકુમારવિરચિતં સરસ્વતીભજનં સમાપ્તમ્ ।

